
MINUTI

Il-Minuti ta’ Laqgħa Nru 16, li saret fil-5 ta’ Mejju 2025, ġew ikkonfermati.

IĊ-CHAIRPERSON (Onor. Ian Borg): Insellem lil kull min hawn preżenti: l-Awditur Ġenerali, il-Kap Eżekuttiv tal-Awtorità tal-Artijiet, il-persuni li jinsabu jakkumpanjaw lill-Ministri, u dawk li qegħdin jirrappreżenaw lill-entitajiet. 

Se nibdew b’riżoluzzjoni numru 6 kif tidher fuq l-aġenda.

RIŻOLUZZJONI DWAR TRASFERIMENT TA’ PROPRJETÀ LIL RINELLA TENNIS CLUB

IĊ-CHAIRPERSON: Nitlob lill-Ministru Clifton Grima sabiex, jekk jogħġbu, jipproponi r-riżoluzzjoni.

ONOR. CLIFTON GRIMA (Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni): Sur President, nipproponi:

“Billi fis-7 u l-10 ta’ Lulju tas-sena 2000 (seduti Nri. 339 u 342 rispettivament) il-Kamra tad-Deputati approvat Riżoluzzjoni taħt il-provvediment tal-paragrafu (c) tas-subartikolu (1) tal-artikolu 3 tal-Att Nru XXXIII tal-1976 dwar it-Trasferiment ta’ Artijiet tal-Gvern, taħt titolu ta’ kera, Tennis Court u strutturi fl-Ex Rinella WT Station fid-Daħla tar-Rinella (Rinella Tennis Club) għall-perjodu ta’ sittax (16)-il sena b’effett mit-12 ta’ Awwissu tas-sena 2000, u billi dan il-perjodu skada fl-11 ta’ Ottubru tas-sena 2016, u l-kera baqgħet ma ġietx imġedda u billi, il-Gvern tar-Repubblika ta’ Malta pprovda dan il-fond lil clubs u assoċjazzjonijiet tal-isport sabiex jippromwovi l-isport;

Għalhekk il-Gvern tar-Repubblika ta’ Malta bi ħsiebu jerġa’ jagħti b’kera lill-assoċjazzjoni tal-isport, Rinella Tennis Club, it-Tennis Court u strutturi fl-Ex Rinella WT Station fid-Daħla tar-Rinella, kif inhu deskritt aħjar fl-abbozz ta’ ftehim hawn anness, għaż-żmien, bil-kera u taħt il-kundizzjonijiet li jinsabu fl-istess abbozz. 

U billi huwa maħsub fil-paragrafu (ċ) tal-Artiklu 31 tal-Kapitolu 573 tal-Liġijiet ta’ Malta, u ċjoé l-Att dwar Artijiet tal-Gvern, li art tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment;

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati;

Għalhekk huwa b’dan riżolut li t-Tennis Court u strutturi fl-Ex Rinella WT Station fid-Daħla tar-Rinella, kif deskritt aħjar fl-abbozz tal-ftehim li jinsab hawn anness, jiġi mikri lir-Rinella Tennis Club, għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”. 

Sur President, b’differenza minn dak li normalment isir dwar kera, ir-Rinella Tennis Club diġà qed jokkupa, u ilu għal numru ta’ snin jokkupa, is-sit inkwistjoni. Dejjem okkupah b’titolu ta’ kera, xtaq jibqa’ jokkupah bl-istess titolu, id-dokumentazzjoni waslet kollha, u allura, ġaladarba l-kera oriġinali kienet għaddiet mill-proċess u mill-iskrutinju parlamentari permezz ta’ riżoluzzjoni parlamentari, ħassejna li għandna nerġgħu nressqu għall-approvazzjoni ta’ dan il-Kumitat u tal-Kamra tar-Rappreżentanti dan il-kuntratt ta’ kera. 

IĊ-CHAIRPERSON: Ministru Grima, qabel ma nara jekk hawnx kummenti jew mistoqsijiet mill-Membri tal-Kumitat, l-Onor. Carabott fl-aħħar laqgħa staqsa dwar punt li fuqu kellek tirċievi notament biex tagħti l-ispjega tiegħek. Għalhekk nitlob lill-Onor. Carabott jerġa’ jagħmel id-domanda sabiex naraw x’hemm x’jiġi mwieġeb.

ONOR. DARREN CARABOTT: Nirringrazzjak, Sur President, talli ġbidt l-attenzjoni u ftakart mill-aħħar laqgħa. 

L-aħħar darba bħala Oppożizzjoni qajjimna l-punt, u ċċirkolajna wkoll email, dwar x’inhuma t-titli preżenti li hemm fuq dawn l-artijiet. Jiġifieri b’mod inġenerali, u mhux fil-każ ta’ Rinella biss, x’inhi l-pożizzjoni fuq il-kumplament? Hemm xi kirjiet li se jiġu tterminati? Hemm xi ċnus li skadew? X’inhi l-pożizzjoni tagħhom? Qed ngħid hekk għax is-soltu jkun hemm spjegat x’inhu t-titolu bħalissa, u allura qed nagħmel din id-domanda għall-kjarifika legali. Kif għedt diġà, f’dan il-każ partikolari hija spjegata. 

ONOR. CLIFTON GRIMA: M’għandi l-ebda oġġezzjoni li fejn ikun hemm titoli preċedenti jkun hemm riferenza għalihom. Hemm artijiet li qatt ma jkun għadda t-titolu min-naħa tal-Gvern lill-club, u allura jkun l-ewwel darba li qed tingħata dik l-art. Kif dejjem spjegajt lil dan il-Kumitat hemm proċess li jrid isir qabel naslu hawnhekk, u ċjoè li l-Awtorità tal-Artijiet tkun għaddiet il-proprjetà lil SportMalta b’termini u b’kundizzjonijiet li jkunu ċari, imbagħad aħna nirreplikawhom għall-approvazzjoni ta’ dan il-Kumitat.

ONOR. DARREN CARABOTT: Fil-kas naħseb li l-aħjar, Jekk nista’, nissuġġerixxi li għal kull każ isir l-istess.

IĊ-CHAIRPERSON: Ġaladarba f’dan il-każ din hija riżolta hemm aktar mistoqsijiet?

ONOR. DAVID AGIUS: Bħala Oppożizzjoni aħna favur li dan il-proċess isir għax naħsbu li hija xi ħaġa pożittiva għat-tennis u għall-isport Malti. 

IĊ-CHAIRPERSON: Iktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.


RIŻOLUZZJONI DWAR TRASFERIMENT TA’ PROPRJETÀ LIL MALTA MODEL AIRCRAFT FLYING ASSOCIATION

IĊ-CHAIRPERSON: Nitlob lill-Ministru Grima sabiex, jekk jogħġbu, iressaq din ir-Riżoluzzjoni.

ONOR. CLIFTON GRIMA: Sur President, nipproponi:

“Billi fid-9 ta’ Mejju tas-sena 2002 (Mozzjoni numru 281) il-Kamra tad-Deputati approvat Riżoluzzjoni taħt il-provvediment tal-paragrafu (ċ) tas-subartikolu (1) tal-artikolu 3 tal-Att Nru XXXIII tal-1976 dwar it-Trasferiment ta’ Artijiet tal-Gvern, li permezz tagħha ġiet trasferita, taħt titolu ta’ kera,  art f’Ta’ Qali, limiti ta’ Ħ’Attard, lil Malta Model Aircraft Flying Association, għall-perjodu ta’ sittax (16)-il sena b’effett mit-30 ta’ Lulju tas-sena 2002, u billi dan il-perjodu skada fid-29 ta’ Lulju tas-sena 2018, u l-kera baqgħet ma ġietx imġedda, u billi l-Gvern tar-Repubblika ta’ Malta pprovda dan il-fond lil clubs u assoċjazzjonijiet tal-isport sabiex jippromwovi l-isport;

Għalhekk il-Gvern tar-Repubblika ta’ Malta bi ħsiebu jerġa’ jagħti b’kera lill-assoċjazzjoni tal-isport, il-Malta Model Aircraft Flying Association, l-art f’Ta’ Qali, limiti ta’ Ħ’Attard, kif inhi deskritta aħjar fl-abbozz ta’ ftehim hawn anness, għaż-żmien, bil-kera u taħt il-kundizzjonijiet li jinsabu fl-istess abbozz. 

U billi huwa maħsub fil-paragrafu (ċ) tal-Artiklu 31 tal-Kapitolu 573 tal-Liġijiet ta’ Malta, u ċjoé l-Att dwar Artijiet tal-Gvern, li art tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment;

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati;

Għalhekk huwa b’dan riżolut li l-art f’Ta’ Qali, limiti ta’ Ħ’Attard, kif deskritta aħjar fl-abbozz tal-ftehim li jinsab hawn anness jiġi mikri lil Malta Model Aircraft Flying Association, għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”. 

Sur President, dawn huwa każ simili ħafna għal dak preċedenti. Hawnhekk qegħdin nagħtu t-titolu ta’ kera f’post li diġà huwa okkupat, ma żidna jew naqqasna xejn minn dak li kien qiegħed jiġi mikri llum il-ġurnata. Ir-raġunament li għamilna għar-riżoluzzjoni preċedenti qiegħed jiġi applikat b’mod sħiħ anke f’dan il-każ inkwistjoni.

ONOR. DARREN CARABOTT: Għandi domanda li tapplika wkoll għar-riżoluzzjoni li għadna kif għaddejna.  Is-16-il sena li qed jiġu konċessi qed jiddekorru mill-mument li skadew, jiġifieri retrospettivi? Meta jiġu dovuti, se jkun hemm payment lump sum? Kif se ssir il-kwestjoni ta’ dawk li huma diġà dovuti għax huma back dated?

ONOR. CLIFTON GRIMA: Jien qed nassumi li l-ħlasijiet tal-kirjiet xorta baqgħu jsiru.

ONOR. DARREN CARABOTT: Jiġifieri qegħdin up-to-date fil-ħlasijiet u m’hemmx penali, sempliċement qed jiġi rregolat it-titolu b’mod retrospettiv mid-data ta’ skadenza.

ONOR. CLIFTON GRIMA: Hekk hu.

ONOR. DAVID AGIUS: Għalfejn 16-il sena u mhux iktar?

ONOR. CLIFTON GRIMA: Per tradizione, il-kirjiet dejjem ingħataw għal 16-il sena, u aħna ma ħassejniex li għandna nibdlu xi ħaġa li kienet qed tiffunzjona, u li l-partijiet regolati mir-relazzjoni kontrattwali kienu kuntenti biha. Din ħadmet, u aħna ħassejna li għandna nibqgħu mexjin fuqha.

ONOR. DAVID AGIUS: Min-naħa tal-Oppożizzjoni naqblu wkoll ma’ dan it-tip ta’ ftehim li se jsir.

IĊ-CHAIRPERSON: Iktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.
Ir-Riżoluzzjoni għaddiet nem. con.


RIŻOLUZZJONI DWAR TRASFERIMENT TA’ PROPRJETÀ LIL SENGLEA ATHLETICS FOOTBALL CLUB

IĊ-CHAIRPERSON: Nitlob lill-Ministru Grima sabiex, jekk jogħġbu, iressaq ir-riżoluzzjoni li jmiss.

ONOR. CLIFTON GRIMA: Sur President, nipproponi:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti proprjetà lis-Senglea Athletic Football Club b'titolu ta’ enfitewsi temporanju, liema proprjetà hija deskritta aħjar fl-abbozz tal-ftehim hawn anness ma’ din il-Mozzjoni; 

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b'dan riżolut illi l-proprjetà fuq imsemmija fil-Qasam Industrijali ta’ Kordin, fil-limiti ta’ Raħal Ġdid kif deskritt aħjar fl-abbozz tal-ftehim anness bħala DOK SAFC, tiġi mogħtija b'titolu ta’ enfitewsi temporanja lil Senglea Athletic Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”.

Sur President, fid-dokumenti li għaddejna lill-Membri ta’ dan il-Kumitat hemm inkluż il-kuntratt ta’ enfitewsi temporanja, li jekk jiġi approvat jiġi ffirmat mal-club, ir-riżoluzzjoni tal-club, il-pjanta tal-proprjetà kif tidher fl-att notarili tan-Nutar Roderick Gatt datata 8 ta’ Frar 2024, l-istima tal-Perit David Grima, il-kalkoli tas-sussidji tal-valutazzjoni min-naħa ta’ SportMalta, għax hemm sussidju ta’ 95% min-naħa ta’ SportMalta fuq art li hija sportiva, u l-Land Registry Form E. Hawnhekk qegħdin nitkellmu dwar art li tinsab biswit il-grawnd li diġà huwa okkupat mill-Club tal-Isla, però din l-art mhijiex tintuża mill-istess club. Hija art li tinsab biswit l-istess pitch tal-futbol, u fil-laqgħat li kellu l-club ma’ SportMalta talab li tali faċilità tingħatalu sabiex ikun jista’ jagħmel il-faċilitajiet anċillari li wieħed jistenna li jkun hemm ma’ pitch 11-a-side. Jekk wieħed imur fuq paġna 26 tal-kuntratt jara li hemm ritratt mill-ajru li juri l-viċinanza tal-art inkwistjoni li tinsab ftit membri ‘l bogħod mill-pitch 11-a-side. 

IĊ-CHAIRPERSON:  Grazzi, Ministru. Domandi?  L-Onor. Agius.

ONOR. DAVID AGIUS: Peress li fil-kuntratt m’hemmx imniżżla d-dettalji bħas-soltu xtaqt nistaqsi jekk hemmx xi raġuni partikolari għal dan. Is-soltu dejjem ikollna l-ismijiet tal-persuni min-naħa tal-club u jkollna...

ONOR. CLIFTON GRIMA: Jitqiegħdu l-ismijiet tal-persuni skont ir-riżoluzzjoni. 

ONOR. DAVID AGIUS: L-importanti li m’hemmx problema.

ONOR. CLIFTON GRIMA: Wieħed irid jifhem ukoll li min kien qed jagħmel id-draft kien jaf li se nersqu viċin iż-żmien li jkun hemm il-laqgħa ġenerali annwali u allura jista’ jkun li l-persuni kienu se jinbidlu. 

ONOR. DAVID AGIUS: L-importanti li m’hemmx problema.

ONOR. CLIFTON GRIMA: Le, m’hemmx problema.

ONOR. DAVID AGIUS: It-triq li hemm bejn il-grawnd tal-futbol u l-art hija parti minn dan il-ftehim, jew hija eskluża?

ONOR. CLIFTON GRIMA: Le, it-triq hija eskluża. It-triq hija neċessarja għaż-żona inkwistjoni. Se jkun hemm faċilitajiet li se jkunu biswit il-grawnd, mhux se jkunu qed imissu eżatt, imma se jkunu biss ftit metri ‘l bogħod.

ONOR. DAVID AGIUS: Jiġifieri qed nifhem sewwa li t-triq li hemm bejn il-parti mmarkata bl-aħmar fuq ir-ritratt li semmejt inti, Ministru, u l-grawnd se tibqa’ pubblika?

ONOR. CLIFTON GRIMA: Iva, huwa kruċjali li tibqa’ pubblika u aċċessibbli.

ONOR. DAVID AGIUS: Min-naħa tal-Oppożizzjoni m’għandniex diffikultà, u aħna favur li Senglea Athletics Football Club ikollhom dan it-titolu.

IĊ-CHAIRPERSON:  Aktar domandi?  L-Onor. Carabott.

ONOR. DARREN CARABOTT: Nirriferi għal Dok ‘R’ fejn hemm ir-riżoluzzjoni min-naħa tal-Club ta’ Senglea. Qed nifhem li dawk il-partijiet huma l-persuni li se jkunu qed jidhru...? 

ONOR. CLIFTON GRIMA: Dment li ma jkunx hemm bidla fil-kumitat sakemm naslu għal...

ONOR. DARREN CARABOTT: Jekk xejn ikun hemm riżoluzzjoni aġġornata. Qed nippreċiża biex id-dokumentazzjoni kollha tkun qiegħda hemm.

ONOR. CLIFTON GRIMA: L-aspetti kollha tekniċi neċessarji ġew sodisfatti biex aħna stajna nersqu hawnhekk bir-riżoluzzjoni.

ONOR. DARREN CARABOTT: Qed nitlob għal dawn il-kjarifiċi ħalli meta nivvutaw inkunu qed nivvutaw hand on heart li l-affarijiet qed isiru sewwa. Id-domanda li kont għamilt fil-bidu hija relatata mal-artijiet fit-tliet riżoluzzjonijiet li jmiss, inkluża din. L-aħħar darba waqt il-laqgħa tqajjem il-punt mas-Sur Vella dwar l-użu eżistenti ta’ dawn l-artijiet u t-triq ‘il quddiem. Nagħmilha ċara li l-Lands Authority mhijiex parti minn dawn il-kuntratti, imma qed nitkellmu dwar SportMalta. Hawnhekk għandna riżoluzzjoni fejn qed nagħtu konċessjoni ta’ użu esklussiv għall-isport. F’kull kuntratt tat-tliet riżoluzzjonijiet li jmiss – qed neskludi ta’ Tas-Sliema għax dwar dak hemm il-premessi spjegati – jiġifieri ta’ Senglea, Floriana u Burmarrad hemm il-kundizzjoni għall-użu esklussiv ta’ sport.  Jekk dan il-Kumitat jaqbel u japprova dawn ir-riżoluzzjonijiet, qed naqblu li minn dakinhar tal-pubblikazzjoni tal-kuntratt ‘il quddiem l-użu ta’ dik l-art ikun biss għal wieħed sportiv. Jekk ikun hemm xi waħda minn dawn l-artijiet li ma tkunx qed tintuża għal dak l-iskop, x’se jiġri? Bħalissa hemm artijiet minn dawn it-tlieta li mhumiex qed jintużaw għall-isport, però dan il-Kumitat se jaqbel biex dawn isiru għall-użu esklussiv tal-isport. 

ONOR. CLIFTON GRIMA: Ejjew niddiskutu kull kuntratt separatament. Bħalissa din l-art li qed qed nitkellmu fuqha f’din ir-riżoluzzjoni hija mitluqa u aħna se nagħtuha lill-Club ta’ Senglea biex ikun jista’ jagħmel faċilitajiet anċillari. Dak il-grawnd, kif jaf min hu nvolut b’xi mod fl-isport tal-futbol, jintuża speċjalment mill-Youth FA, u naħseb li huwa kruċjali li jkollu faċilitajiet anċillari. Dak huwa l-ħsieb ta’ għalfejn wieħed se jgħaddi din l-art. Jekk imbagħad ikun hemm ksur flagranti ta’ dawk il-kundizzjonijiet, inkun nista’...

ONOR. DAVID AGIUS: Jekk ikun irid ibiddel il-kundizzjonijiet irid jiġi hawnhekk għall-approvazzjoni.

ONOR. CLIFTON GRIMA: Basta jkun relatat mal-isport.

ONOR. DAVID AGIUS: Jekk irid jagħmel xi ħaġa mhux skont dan il-kuntratt irid l-approvazzjoni tal-Parlament. 

ONOR. DARREN CARABOTT: Jiġifieri fil-każ ta’ din ir-riżoluzzjoni – biex nieħdu kull riżoluzzjoni separatament – l-iskop li qed tingħata l-art huwa għal faċilitajiet anċillari relatati mal-isport.

ONOR. CLIFTON GRIMA: Dik kienet parti mid-diskussjoni, u m’għandix problema li nipproduċi b’mod ċar dak li tkellimna.  Huma qalulna li jridu faċilitajiet sportivi anċillari.

ONOR. DARREN CARABOTT: Tajjeb.

IĊ-CHAIRPERSON: Iktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.


RIŻOLUZZJONI DWAR TRASFERIMENT TA’ PROPRJETÀ LIL FLORIANA FOOTBALL CLUB

IĊ-CHAIRPERSON: Il-Ministru Grima, jekk jogħġbu, iressaq ir-riżoluzzjoni li jmiss.

ONOR. CLIFTON GRIMA: Sur President, nipproponi:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti proprjetà lill-Floriana Football Club b'titolu ta’ enfitewsi temporanja, liema proprjetà hija deskritta aħjar fl-abbozz tal-ftehim hawn anness ma’ din il-Mozzjoni; 

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b'dan riżolut illi l-proprjetà fuq imsemmija fil-Furjana, kif deskritta aħjar fl-abbozz tal-ftehim anness bħala DOK FFC, tiġi mogħtija b'titolu ta’ enfitewsi temporanju lill-Floriana Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”.

Sur President, hawnhekk qegħdin inressqu din ir-riżoluzzjoni għall-approvazzjoni, o meno, ta’ dan il-Kumitat.  Din hija l-ewwel darba li Floriana FC se jkollha faċilitajiet sportivi li jingħatawlha b’titolu ta’ ċens. Sal-lum, il-Floriana FC, minkejja li ilu jokkupa din l-art daqs kemm għandi memorja jien, qatt ma kellu titolu fuqha. Il-lista tad-dokumenti annessi mar-riżoluzzjoni tinkludi l-enfitewsi temporanja tal-club, ir-riżoluzzjoni tal-club, il-pjanta tal-art inkwistjoni, l-istima tal-perit, il-kalkolu tas-sussidju tal-valutazzjoni min-naħa ta’ SportMalta, kif ukoll – u din hija importanti ħafna – il-Land Registry Form E. Hawnhekk qed nirriferu għal art li dejjem kienet magħrufa bħala x-Xagħra tal-Furjana, u għall-ewwel darba l-club tal-Furjana se jkollu titolu ta’ ċens fuq faċilitajiet sportivi, li se jippermettulu, anke kif tkellmu b’mod pubbliku f’laqgħat pubbliċi li għamel il-club, jiżviluppa faċilitajiet sportivi li tant huma meħtieġa f’din iż-żona partikolari ta’ Malta.

ONOR. STANLEY ZAMMIT: Minn meta se jibda dan il-kuntratt? 

ONOR. CLIFTON GRIMA: Minn meta jiġi ffirmat il-kuntratt.

ONOR. STANLEY ZAMMIT: Minħabba li ħafna partijiet minn din l-art huma użati għal skopijiet differenti, l-għada li jiġi ffirmat dan il-kuntratt se jieqaf dan it-tip ta’ użu, jew se jkun hemm xi tip...?

ONOR. CLIFTON GRIMA: X’inhuma l-iskopijiet differenti li qed tirriferi għalihom?

ONOR. STANLEY ZAMMIT: Bħalissa parti mill-art qed tintuża għall-parking, eċċ. L-għada li jiġi ffirmat il-kuntratt se jkun hemm xi konċessjoni partikolari...?

ONOR. CLIFTON GRIMA: Jekk illum hemm titolu ta’ kera, dan ma ngħatax għall-parkeġġ imma ngħata għal faċilità sportiva.

ONOR. DARREN CARABOTT: Sur President, aktar qabel il-Ministru qal li m’hemmx titolu, imma issa semma kwestjoni ta’ kera. Naħseb li huwa importanti li jiġi ċċarat, anke għall-fini ta’ transcript, x’titolu hemm preżentement.

ONOR. CLIFTON GRIMA: Hemm partijiet li huma koperti b’kera, u din ovvjament ingħatat bl-intenzjoni li tkun faċilità sportiva. Żgur li dawk li ġew qabilna, meta taw it-titolu ta’ kera lill-club tal-futbol ma tawhielux biex tintuża għal kwalunkwe skop ieħor ħlief għall-isport. Il-club qal b’mod ċar li jrid jiżviluppa faċilitajiet sportivi. Għandu l-ispazju, u dejjem sab ostaklu minħabba n-nuqqas ta’ stabbilità li t-titolu eżistenti ta’ kera kien jagħti. Illum il-ġurnata, jekk dan il-Kumitat, imbagħad eventwalment fil-fażi suċċessiva il-Kamra tar-Rappreżentanti, japprovaw dan li qegħdin nipproponu, it-titolu, dan se jagħti lill-Floriana FC stabbilità biżżejjed ta’ 45 sena biex jippjana l-infrastruttura sportiva li tant hija neċessarja. Jekk nippretendu li l-clubs sportivi tagħna jiksbu riżultati u jibqgħu jinvestu somom sostanzjali sabiex ikollhom skwadra – illum skwadri għax club ikollu numru ta’ skwadri – allura dan huwa kollu neċessarju. Barra minn hekk naħseb li jekk club irid jinvesti f’dawk li huma l-grassroots u n-nurseries, hemm bżonn li jkollu faċilitajiet. Naħseb li wasal iż-żmien li nirregolarizzaw dak li dejjem kien viżibbli għal kulħadd u forsi ħadd qatt ma ħa azzjoni dwaru. U t-titolu taċ-ċens huwa proprju għal hekk.

ONOR. STANLEY ZAMMIT: Naqblu. Il-mistoqsija tiegħi hija jekk hijiex se ssir xi tip ta’ konċessjoni kuntrattwali għal dik il-perjodu minn meta jiġi ffirmat dan il-kuntratt sa meta l-club ikun f’pożizzjoni li jibda dan it-tip ta’ proġett sportiv. Jew kollox se jitħalla kif inhu?

ONOR. CLIFTON GRIMA: Il-club qed jingħata t-titolu ta’ ċens, u għalhekk huwa obbligu u responsabilità tal-club li jimxi mar-regolamenti. Il-club għandu minnufih jibda l-perkors neċessarju sabiex ikun jista’ jiżviluppa l-faċilitajiet sportivi, xi ħaġa li sal-lum ma kienx qed jagħmel, anke minħabba li ma kellux titolu solidu u stabbli. Ma nixtieqx li nidħlu f’argument ta’ min ġie l-ewwel, jekk hijiex il-bajda jew it-tiġieġa. 

ONOR. DARREN CARABOTT: Jiġifieri jekk għada jiġi ppubblikat l-att fejn qed ngħidu li l-art hija soġġetta għall-użu esklussiv ta’ sport, minn għada l-użu tal-parkeġġ x’se jsir minnu? Dan hu li qed ngħidu. Jekk il-Kumitat qed japprova dan il-kuntratt, li pereżempju hemm il-ħsieb li ma jinżammx l-użu esklussiv sportiv, hemm problema fil-ħsieb tal-partijiet biex jidhru fuq il-kuntratt.

IĊ-CHAIRPERSON: Onor. Carabott, inkun korrett jekk ngħid li għada, jekk tgħaddi din ir-riżoluzzjoni u jkun iffirmat il-kuntratt, ikollhom titolu, xi ħaġa li dalgħodu ma kellhomx?

ONOR. DARREN CARABOTT: Il-kwestjoni mhijiex...

IĊ-CHAIRPERSON: Huwa l-bidu ta’ regolarizzazzjoni li eventwalment iġġib lil kulħadd f’linja... Xi tridu li jiġi ssuġġerit? Li dan il-Kumitat jibgħat għal xi awtorità tal-infurzar?

ONOR. DARREN CARABOTT: Li qed ngħid huwa biex ikun hemm it-triq ‘il quddiem b’mod ċar u spjegat, u ma jidħol ħadd fl-ebda forma... Jekk hawn kuntratt għall-użu esklussiv tal-isport, nassumi li ġiet diskussa. Il-Gvern iddiskuta din il-kwestjoni kollha?

ONOR. CLIFTON GRIMA: Aħna, bħala Gvern, bħala SportMalta, u bħala Parlament, jekk se nagħtu titolu se jkun għal skopijiet sportivi. Min jieħu dan it-titolu għandu obbligu, u  qed jiffirma għalih – u kull club jaf għalxiex qed jiffirma –...  Jekk qed tgħiduli li llum il-ġurnata dak qed jużawh bħala parkeġġ u hemm il-biża’ marbuta mal-parkeġġ, allura naqbdu u ma nressqu xejn hawnhekk. Aħna qegħdin nirregolarizzaw u qed ngħidu li l-ispazju inkwistjoni għandu jintuża għal skopijiet sportivi.

IĊ-CHAIRPERSON: Ejjew nagħmlu l-biċċa tagħna u nistennew li kulħadd jagħmel il-biċċa tiegħu, inkluż il-club u nkluż awtoritajiet oħra fil-pajjiż. Dan il-Kumitat żgur li se jkun qed jgħaddi din l-art biex tintuża għal skopijiet sportivi. Il-club irid jagħraf jirregola ruħu mal-kuntratt li jiffirma, jekk jersaq ‘il quddiem biex jiffirmah, u l-awtoritajiet regolatorji f’dan il-pajjiż jafu x’inhi l-kompetenza tagħhom. 

ONOR. DARREN CARABOTT: Ħa nitkellem b’mod fattwali. L-ewwel nett importanti għall-club li jkun jaf il-pożizzjoni tiegħu, u t-tieni...

ONOR. CLIFTON GRIMA: Imma x’qed tipproponu?

ONOR. DARREN CARABOTT: Fl-aħħar mill-aħħar il-Gvern qed iressaq din ir-riżoluzzjoni, imma l-Oppożizzjoni qed tgħid żewġ affarijiet. Ġaladarba jiġi ppubblikat u jibqa’ isir dan l-użu, dan l-użu ta’ parkeġġ jaqa’ fid-definizzjoni ta’ użu esklussiv sportiv għall-Gvern? 

ONOR. CLIFTON GRIMA: Huwa ċar li ma jaqax.

ONOR. DARREN CARABOTT: Ovvja. U għalhekk qed nistaqsu x’se jiġri. 

ONOR. CLIFTON GRIMA: Wieħed jistenna li la ffirma l-kuntratt, il-club jibda l-proċedura ħalli jara u jassigura...

ONOR. DARREN CARABOTT: Imma imbagħad, min-naħa l-oħra, ġiet studjata l-kwestjoni b’kemm se jonqos in-numru ta’ parkeġġ għal dawk li jaċċedu...? Dawn huma affarijiet li rridu nikkunsidrawhom. 

ONOR. CLIFTON GRIMA: Ħa nkun ċar ħafna: jew se ngħadduh dan il-kuntratt jew m’aħniex se ngħadduh. Naħseb li qed inkunu pedantiċi ħafna dwar xi ħaġa li nafu fejn irridu naslu dwarha. Irridu naslu biex il-Furjana jkollha faċilitajiet sportivi. Issa jew se napprovawh kif inhu hawnhekk u jkun hemm faċilitajiet, jew le. End of story.

ONOR. GLENN BEDINGFIELD (Segretarju Parlamentari għall‑Indafa Pubblika): Jien nifhem sewwa li biex wasalna s’hawn illum kien il-club li għamel it-talba biex ngħaddulhom dan it-titolu?

ONOR. CLIFTON GRIMA: Iva, nikkonferma.

ONOR. GLENN BEDINGFIELD: Waqt li kienu għaddejjin id-diskussjonijiet il-club ġie nfurmat bil-mod kif se ngħaddu dan it-titolu u l-kundizzjonijiet?

ONOR. CLIFTON GRIMA: Sal-inqas dettall.

ONOR. GLENN BEDINGFIELD: Il-club huwa kuntent b’dan il-kuntratt?

ONOR. CLIFTON GRIMA: Kieku ma kontx se nressaq ir-riżoluzzjoni hawnhekk.

ONOR. GLENN BEDINGFIELD: Grazzi.

IĊ-CHAIRPERSON:  L-Onor. Zammit.

ONOR. STANLEY ZAMMIT: Fid-diskussjonijiet inqalgħet l-issue li din l-art, minħabba raġunijiet loġistiċi, eċċ, tibqa’ tintuża kif inhi tintuża għal perjodu ta’ żmien definit? Għax jien nista’ ngħid li dawn l-affarijiet jieħdu fit-tul; jistgħu jieħdu sena, sentejn, tlieta, erba’, ħamsa.  Il-mistoqsija hija jekk dan il-punt ġiex diskuss jew le.

ONOR. CLIFTON GRIMA: Il-premessa, mhux ta’ dan il-kuntratt biss imma ta’ kwalunkwe kuntratt, li jien, Clifton Grima, ressaqt mill-2017 ‘il quddiem dan il-Kumitat kienet dejjem li l-post, jintuża għalxiex jintuża preżentement, ġaladarba jiġi ffirmat dan il-kuntatt jibda jintuża bħala faċilità sportiva. Dik hija kruċjali u importanti. Floriana FC tkellem b’mod pubbliku, jiġifieri m’iniex qed ngħidha jien, li hemmhekk irid jagħmel faċilità sportiva li takkomoda dak li hemm. Dwar il-fatt li wieħed jista’ jgħid li hemm ħolqien ta’ xi faċilità ġdida, hemmhekk, by right, dejjem kellha tkun faċilità sportiva. Nassumi li ħafna minnkom lgħabtu ġo fiha.

IĊ-CHAIRPERSON: Nassumi wkoll li ħafna minna pparkjaw ġo fiha wkoll.

ONOR. CLIFTON GRIMA: Il-kwestjoni li qed ngħid jien hija li jew se nħallu l-affarijiet kif inhuma llum jew se nibdluhom. B’dak li qed inressaq ‘l quddiem se nibdlu, bi qbil mal-club tal-Furjana, il-post għal skopijiet sportivi. End of the story.

ONOR. DARREN CARABOTT: Ministru, jaqbel ma’ dak li qed tgħid inti, hija paġna 16 fejn għandek id-deskrizzjoni ta’ grawnd tal-futbol fis-site plan li hemm. Jiġifieri dak li qed tgħid inti jikkombaċa mal-użu u l-ħsieb warajh.

ONOR. CLIFTON GRIMA: Iva.

ONOR. DARREN CARABOTT: Qed ngħid hekk biex naqblu mad-dokumenti.

ONOR. CLIFTON GRIMA: Hekk hu.

IĊ-CHAIRPERSON:  l-Onor. Agius.

ONOR. DAVID AGIUS: Jien nista’ ngħid li mill-aspett sportiv m’għandna l-ebda diffikultà, anzi aħna totalment favur. Dak li qal il-Ministru, li kull club sportiv irid ikollu l-income neċessarju biex jimxi ‘l quddiem, nifhmuh u nifhmu wkoll li anke Floriana FC irid ikollhom il-flejjes neċessarji, kif qed jagħmlu llum anke bis-sitwazzjoni li għandhom ta’ parkeġġ, però jekk kemm-il darba aħna napprovaw dan u jkun hemm xi affarijiet wara li tridu terġgħu tkellmuna dwarhom, aħna disponibbli għal kull diskussjoni li jista’ ikun hemm għall-avvanz tal-isport Malti u tal-Floriana FC. Min-naħa tagħna bħala Oppożizzjoni aħna favur li jkun hemm iktar affarijiet relatati ma’ sports f’pajjiżna. 

IĊ-CHAIRPERSON: Tajjeb. Ovvjament bħal kull kuntratt ikun hemm anke min jiggvernah, jiġifieri hemm SportMalta, li flimkien mal-club huma partijiet u allura jridu jaraw li jonoraw il-kundizzjonijiet. 
Iktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.


RIŻOLUZZJONI DWAR TRASFERIMENT TA’ PROPRJETÀ LIL BURMARRAD FOOTBALL CLUB

IĊ-CHAIRPERSON: Nitlob lill-Ministru Grima sabiex, jekk jogħġbu, jipproponi r-riżoluzzjoni li jmiss.

ONOR. CLIFTON GRIMA: Sur President, nipproponi:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti proprjetà lil Burmarrad Football Club b'titolu ta’ enfitewsi temporanju, liema proprjetà hija deskritta aħjar fl-abbozz tal-ftehim hawn anness ma’ din il-Mozzjoni; 

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b' dan riżolut illi l-proprjetà fuq imsemmija f’Burmarrad, kif deskritta aħjar fl-abbozz tal-ftehim anness bħala DOK BFC, tiġi mogħtija b'titolu ta’ enfitewsi temporanju lil Burmarrad Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”. 

Sur President, ma’ din ir-riżoluzzjoni hawn anness il-kuntratt li qed jiġi propost, ir-riżoluzzjoni tal-club, il-pjanta, il-Form E tar-reġistru, l-istima tal-perit u l-kalkolu tas-sussidju tal-valutazzjoni min-naħa ta’ SportMalta. Irrid ngħid li jien personalment tkellimt mas-Sindku minħabba li fiż-żona inkwistjoni, preċiżament bejn il-pitch u d-dressing rooms, hemm bandli li saru mill-kunsill lokali. F’artiklu 17 tal-kuntratt qegħdin norbtu lill-club li jassigura li l-bandli jibqgħu jkunu aċċessibbli għall-pubbliku inġenerali, xi ħaġa li diġà qiegħda ssir illum il-ġurnata. Dan kollu sabiex wieħed jassigura li ngħinu lill-club f’dak li għandu x’jaqsam ma’ faċilitajiet sportivi, imma mingħajr ma ntellfu aċċessibilità għal faċilitajiet ta’ rikreazzjoni li huma preżenti fl-akkwata inkwistjoni ta’ Burmarrad. Wieħed jifhem ukoll li d-daqs tal-faċilità jippermetti li jkun hemm iktar enfasi fuq nursery, u allura żgur li se jkun hemm preżenza b’saħħitha ta’ tfal. Dik hija l-intenzjoni li qalulna li għandhom il-club meta tkellimna magħhom. 

IĊ-CHAIRPERSON: Irrid niġbed l-attenzjoni li fuq din il-materja rċevejt korrispondenza mingħand is-Sindku ta’ San Pawl il-Baħar, Ċensu Galea, li qiegħed preżenti wkoll hawnhekk, u jien għaddejt din il-korrispondenza għall-attenzjoni tal-Ministru Grima qabel din il-laqgħa. Hawn aktar rimarki? L-Onor. David Agius.

ONOR. DAVID AGIUS: Sur President, jekk tiftakar, dan il-kuntratt kien diġà tela’ quddiem dan il-Kumitat u konna tkellimna dwar din il-parti, jiġifieri jekk forsi nistgħu nisimgħu lis-Sindku...

IĊ-CHAIRPERSON: L-ewwel naraw jekk hawnx iktar rimarki mill-Membri tal-Kumitat.

ONOR. DARREN CARABOTT: Il-Ministru għamel riferenza għal artiklu 17 tal-kuntratt fejn qed jingħad li l-club se jintrabat li jassigura li l-bandli eżistenti jibqa’ miftuħ u aċċessibbli għall-pubbliku inġenerali. Il-manutenzjoni tal-bandli ġiet diskussa? Ħalli nkun aktar ċar. Il-bandli jifforma parti mill-art inkwistjoni u qed isir trasferiment tiegħu. Ġaladarba qed isir it-trasferiment tiegħu, dak kollu li jinsab fih qed jiġi trasferit lill-club. Allura qed ngħidu li l-bandli se jkun qed jgħajjat lill-club għal dan il-perjodu ta’ ċens li qed jingħata. F’dawn il-45 sena, jekk ikun hemm bżonn tinbidel xi ħaġa, x’se jiġri?

ONOR. CLIFTON GRIMA: Jekk il-bandli qed jgħaddi lill-club, allura hija r-responsabilità tal-club. Aħna, fl-istess artiklu qed ngħidu li għandu jibqa’ bandli miftuħ u aċċessibbli għall-pubbliku. Jekk għall-benefiċċju ta’ kulħadd tridu li ndaħħlu l-kelma manutenzjoni ma nsibux problema. Milli nista’ nifhem, illum fattwalment, il-bandli diġà qed jintefaħ u jingħalaq minn rappreżentanti tal-club, u d-dawl jingħata min-naħa tal-club mingħajr ma hemm ebda...

IĊ-CHAIRPERSON: Bħalma għidna qabel, il-club irid jagħraf jirregola ruħu ma’ dawn l-obbligi ġodda, jekk ma kenux jeżistu qabel. Is-Sindku jixtieq jgħaddi xi rimarki. Hawn permess? (Onor. Membri: Iva).

Il-permess ingħata.

IL-PERIT ĊENSU GALEA (Sindku ta’ San Pawl il-Baħar): Mr Chairman, fil-korrispondenza li għaddejt lilek bażikament għedt l-istess diskors li għedt lill-Ministru iktar kmieni. Jien nixtieq nieħu din l-okkażjoni biex nagħmel riferenza għar-realtà li l-Kunsill Lokali ta’ San Pawl il-Baħar, u anke kunsilli lokali oħra, iħabbtu wiċċhom magħha. F’Mejju 2024 l-Onor. Zerafa Civelli fetħet dan l-ispazju li qegħdin nirriferu għalih, wara li l-kunsill lokali, bi skema tad-Dipartiment tal-Kunsilli Lokali, investa €140,000. Parti minn dawn il-€140,000 ġew minn skema li lanqas biss ġiet rifuża kollha lill-kunsill lokali, imma l-parti l-kbira tal-ispiża saret mill-kunsill lokali nnifsu; bejn wieħed u ieħor kien hemm madwar €100,000 li ntnefqu mill-Kunsill Lokali ta’ San Pawl il-Baħar. Sfortunatament, meta lħaqt Sindku jien f’Lulju li għadda sibt ma’ wiċċi din is-sitwazzjoni, u ċjoè li l-kunsill lokali nefaq dan l-ammont ta’ flus mill-fondi tiegħu biex imbagħad instab li l-istess kunsill lanqas għandu delega li jmexxi dan l-ispazju. Minn kif nafha jien jidher li din is-sitwazzjoni teżisti f’numru kbir ta’ lokalitajiet madwar Malta. F’San Pawl il-Baħar stess hemm spazju ieħor li wasal biex jinfetaħ bħala ġnien, u hemm spazju ħdejn l-iskola li wkoll infetaħ bħala ġnien żmien ilu però l-art baqgħet ma ġietx mgħoddija lill-kunsill kokali u allura l-kunsill lokali nefaq dawn il-flus f’dan l-ispazju biex imbagħad sab ruħu fil-pożizzjoni li qed jintilef l-investiment li sar. Fil-fatt, fil-korrispondenza li bgħatt, u li dwarha tkellimt mal-Ministru Grima diversi drabi, għedt li nħoss li l-kunsill lokali għandu jiġi refuż il-flus li nefaq. U forsi jkun hawn min jistaqsi: Min se jagħtihomlna lura dawn il-flus? Il-kumitat ta’ Burmarrad FC? Jien konxju li l-kumitat ta’ Burmarrad FC m’għandux fondi biex jagħti dawn il-flus lura, però lanqas ma huwa ġust fuq dan il-kunsill u fuq kunsilli oħra li jagħmlu dawn in-nefqiet imbagħad isibu li m’għandhomx titoli ta’ dawn l-artijiet. U f’dan il-każ intużat skema maħruġa mill-istess Gvern, u allura nemmen li għandu jkun hemm relazzjoni iktar ċara bejn id-diversi dipartimenti u awtoritajiet sabiex ikun ċar x’qed jgħaddi lill-kunsilli lokali u x’qed isir anke... Għal dan kien hemm il-kunsens tad-Dipartiment tal-Kunsilli Lokali u kien hemm anke skema tad-Dipartiment. Jien kelli ħafna battibekki matul dawn id-disa’ xhur, fil-kunsill innifsu, dwar x’mhuwiex sewwa, u għalkemm fhimt il-pożizzjoni tal-Ministru Grima, mill-banda l-oħra nemmen li lanqas mhu ġust fuq il-kunsill lokali li nefaq dawn il-flus… Veru li se jibqa’ pubbliku, kif qal l-Onor. Carabott, u naqbel ukoll li nagħmluha ċara l-kwestjoni tal-manutenzjoni…  Ġaladarba se jiġi trasferit nassumi li l-manutenzjoni wkoll se tkun responsabilità tal-club, imma jkun tajjeb li tiġi ċċarata.

ONOR. DARREN CARABOTT: L-apparat li nxtara jgħajjat lill-kunsill? 

IL-PERIT ĊENSU GALEA: Hemmhekk hemm l-apparat li nxtara mill-kunsilli lokali u hemm xi garanziji li kienu hemmhekk. Hemm ukoll cameras li s’issa jgħajjtu lill-kunsill lokali għal min... Però nifhem li se jiġi trasferit kollox lin-nies il-ġodda.

ONOR. CLIFTON GRIMA: Anke sempliċi s-sors tad-dawl huwa mqabbad mal-club.

IL-PERIT ĊENSU GALEA: S’issa s-sors tad-dawl qiegħed jgħajjat lill-kunsill lokali. 

ONOR. DARREN CARABOTT: Qed nifhem li se jsir trasferiment ta’ apparat li jappartjeni lill-kunsill.  Jekk inhu hekk trid tiġi ċċarata.

IĊ-CHAIRPERSON: Il-kunsill investa fuq art li ma kenitx tiegħu.

ONOR. DARREN CARABOTT: Li ma kenitx devoluta.

ONOR. CLIFTON GRIMA: L-għan tal-proġett tal-kunsill lokali kien li dawn il-bandli jitgawda mill-pubbliku. Dak il-prinċipju huwa ssalvagwardjat b’dan l-abbozz fejn qed jingħad li l-bandli se jibqa’ għat-tgawdija tar-residenti u l-pubbliku inġenerali u se jiġi mantnut ukoll mill-club. Jien m’iniex qed nara punti li għandhom iżommu lil dan il-Kumitat milli japprova. U għalhekk ressaqtu hawnhekk wara li tkellimt mas-Sindku iktar minn darba dwar il-punt. Ir-realtà hi li kull min juża l-faċilità sportiva jrid jgħaddi minn ġol-bandli; kif tiftaħ il-bieb tad-dressing room tiġi ġol-bandli u biex tidħol ġol-grawnd trid tgħaddi mill-bandli.  Jien naħseb li dak li qed jiġi propost quddiem dan il-Kumitat jassigura li dak li kien l-għan tal-kunsill lokali fil-leġiżlatura li għaddiet jibqa’ ssalvagwardjat, u jekk xejn jiġi mtejjeb, għax jekk il-club se jkollu responsabilità se nkunu qegħdin ngħinu lir-residenti tal-lokalità. 

IĊ-CHAIRPERSON: Jien qed nifhem x’inhi ċ-ċirkostanza, u naħseb li kulħadd qed jifhimha. Huwa veru wkoll li dan il-Kumitat m’għandux il-kompetenza li jindirizza kull aspett li qed insemmu, li f’dan il-każ hija r-refużjoni. Jiena, bħala Deputat Prim Ministru, nista’ nwassal lill-Ministru responsabbli mill-kunsilli lokali t-talba tagħkom, però l-mistoqsija hija jekk aħniex se noqogħdu nistennew sakemm tiġi solvuta din il-kwestjoni biex dan il-Kumitat imexxi b’din ir-riżoluzzjoni. Naħseb li mhu l-iskop ta’ ħadd. 

ONOR. DARREN CARABOTT:   Fir-rapport li jagħmel l-Awditur Ġenerali dwar il-kunsilli lokali dejjem iqajjem il-punt ta’ nuqqasijiet kuntrattwali.  Jekk se jsir trasferiment ta’ art u fuqha hemm apparat li jgħajjat lill-kunsill lokali, allura hemm kwestjoni legali, anke mil-lat ta’ audit. 

ONOR. STANLEY ZAMMIT: Barra minn hekk l-apparat iġorr responsabilità ta’ saħħa u sigurtà. 

ONOR. CLIFTON GRIMA: Imma jekk inti qed tieħu bħala titolu sħiħ tal-art inkwistjoni, allura dik ir-responsabilità tgħaddi għand il-club.

ONOR. STANLEY ZAMMIT: Jekk qed nifhem sewwa l-ownership tal-apparat se jibqa’ ta’ min ħallsu l-aħħar.

ONOR. CLIFTON GRIMA: Le. Il-kwestjoni li qegħdin issemmu hija marbuta ma’ bandli li nbena f’art li dejjem intużat għal skop ta’ futbol fil-każ inkwistjoni. Din hija feles bejn id-dressing room u l-ground.  Kulmin irid jgħaddi mill-ground għad-dressing room irid jgħaddi bilfors mill-bandli.

ONOR. STANLEY ZAMMIT: Imma aħna qed nitkellmu fuq l-apparat.

ONOR. CLIFTON GRIMA: Jien qed ngħid li r-responsabilità kollha, lock, stock and barrel, kif jgħid il-kuntratt, tgħaddi mill-kunsill lokali għall-club. Il-bandli issa se jkun proprjetà tal-klabb.

ONOR. DARREN CARABOTT: Kif jista’?
ONOR. CLIFTON GRIMA: (Interruzzjonijiet) Le mhijiex. Se jgħaddi issa.

ONOR. DARREN CARABOTT: Dwar l-apparat qed nitkellmu.

ONOR. CLIFTON GRIMA: Issa jekk ma rridux inkunu prattiċi u l-apparat ma jibqax hemmhekk...

ONOR. DARREN CARABOTT: Mhijiex kwestjoni ta’ prattiċità, imma hija kwestjoni legali. Naħseb li tajjeb li jkollna spjegazzjoni dwar jekk dan għandux jiġi kkunsidrat bħala fattur. Hawnhekk għandna kuntratt bejn SportMalta u Burmarrard FC...

ONOR. CLIFTON GRIMA: Imma qegħdin ngħidu li għandu jinqala’ l-apparat?

ONOR. DARREN CARABOTT: Le, m’aħniex qed ngħidu hekk. Aħna qed ngħidu li jekk xejn għandu jkun hemm il-kunsill lokali jifforma parti minn dan il-kuntratt... 

ONOR. CLIFTON GRIMA: Le, l-kuntratti jkunu bejn SportMalta u l-clubs, inkella se nġibuhom farsa.

ONOR. GLENN BEDINGFIELD: X’inhi l-proposta tagħkom?  Għax m’iniex qed nifhem eżatt.

ONOR. STANLEY ZAMMIT: Sempliċi. L-apparat jinxtara minn SportMalta u jingħata skont il-kuntratt, biex b’hekk l-ownership tal-apparat tkun ġiet shifted... (Interruzzjonijiet)

ONOR. OMAR FARRUGIA (Segretarju Parlamentari għax-Xogħlijiet Pubbliċi): Imma mhux il-pubbliku se jgawdi mill-apparat?

ONOR. STANLEY ZAMMIT: Bħala ownership ikun ġie trasferit mill-kunsill lokali għal SportMalta, u minn SportMalta għal Burmarrad FC.

ONOR. GLENN BEDINGFIELD: U l-apparat li nxtara mill-fondi tal-kunsill lokali?

ONOR. STANLEY ZAMMIT: Fl-aħħar mill-aħħar qed nitkellmu fuq €100,000. 

ONOR. GLENN BEDINGFIELD: Bħalma l-apparat jista’ jgħaddih il-Gvern, jista’ jgħaddih ukoll il-kunsill lokali, jekk huwa propjetarju tiegħu u jrid li jibqa’ jitgawda min-nies. Aħna qegħdin nitkellmu fuq art li mhijiex devoluta lill-kunsill lokali, u allura hija art tal-Gvern, però hemm apparat li l-Gvern lokali għandu fuq dik l-art. Mela allura bħalma l-Gvern ċentrali qiegħed jgħaddi lill-club l-art, il-kunsill lokali jista’ jagħtihom l-apparat. B’hekk inkunu solvejna kollox.

IL-PERIT ĊENSU GALEA: Ħalli nagħmel ftit kjarifika. Din l-art, għalkemm veru li qiegħda bejn il-pitch fejn jilagħbu l-futbol u l-bar u l-kmamar, kemm ili nafha jien dejjem kienet użata bħala xi forma ta’ playing field. Meta madwar erba’ snin ilu kien hemm l-iskema tal-Ministeru responsabbli mill-Kunsilli Lokali biex ikun hemm titjib f’żoni partikolari għal skop ta’ playing field, jew bandli, jew faċilitajiet oħrajn, il-kunsill lokali kien applika mad-Dipartiment tal-Kunsilli Lokali biex dan l-ispazju jiġi upgraded skont dik l-iskema partikolari li kien hemm. Fil-fatt kien hemm qbil mal-Ministeru responsabbli mill-kunsilli lokali, ġew approvati l-fondi biex dan il-post ikun jista’ jiġi upgraded, il-bulk tan-nefqa saret minn fondi tal-kunsill lokali, hemm parti li ġejja minn skema li lanqas biss għadha ġiet rifuża lill-kunsill lokali... 

IĊ-CHAIRPERSON: Wara li dik tiġi rifuża x’inhu l-bilanċ li finalment il-kunsill se jkun ħareġ u se jibqa’ joħroġ hu?

IL-PERIT ĊENSU GALEA: L-ispiża totali kienet ta’ €140,000, mill-iskema l-kunsill kellu jieħu €40,000, jiġifieri l-kunsill ħareġ madwar €100,000. Internament fil-kunsill lokali kelli ħafna oġġezzjonijiet biex ma nirrilaxxawx... 

IĊ-CHAIRPERSON:  Ma tistax ma tirrilaxxax xi ħaġa li qatt ma kienet tiegħek!  Bħal tal-Konti Ruġġieru din! Jgħidu li tana l-bandiera u hu ma kellux waħda!

IL-PERIT ĊENSU GALEA: San Pawl għandu iktar minn bandiera waħda, jiġifieri mhijiex problema! Meta ngħid nirrilaxxaw hija terminoloġija żbaljata, għax legalment din il-biċċa art qatt ma għaddiet mingħand il-Lands Authority lill-kunsill lokali. U bħalha probabbilment hawn mijiet ta’ siti li qegħdin jiġu amministrati b’xi mod mill-kunsilli lokali madwar Malta u Għawdex mingħajr ma jkun hemm id-devoluzzjoni tal-propjetà. Internament kien hemm ħafna oġġezzjonijiet – u l-Ministru huwa konxju ta’ dawn id-diffikultajiet li kelli – dwar kif se nagħtu lura lill-Gvern dawn il-postijiet, u wara ħafna diskussjonijiet, anke mal-istess Ministru, u f’ċertu sens anke ma’ Burmarrad FC, li kienu avviċinawna, il-pożizzjoni hija li ġaladarba ma nistgħux nagħmlu mod ieħor, ngħaddu l-art lill-Burmarrad FC, però l-kunsill lokali ma jixtieqx jibqa’ b’idu vojta u ma jiġri xejn minn dawk il-fondi li ntnefqu. L-Onor. Carabott u l-Onor. Zammit qed jirriferu għal dan l-apparat, li għadu taħt xi forma ta’ garanzija, u jista’ jkun hemm il-problemi. Hemm ukoll il-cameras li għadhom amministrati mill-kunsilli lokali. Dan kollu jrid jgħaddi – bħala parti minn dan il-kuntratt jew b’xi mod ieħor – f’idejn Burmarrad FC, għax ma jistax ikollok bniedem għassa mal-cameras meta l-ispazju mhuwiex tiegħek. Il-Ministru għamel riferenza wkoll għall-fatt li minn ftit tal-ġimgħat ‘il hawn, Burmarrad FC qegħdin jiftħu u jagħlqu l-post huma.  U dik hija r-realtà; jiftħu l-post huma filgħodu u jerġgħu jagħlquh filgħaxija. 

IĊ-CHAIRPERSON: Wasal il-ħin tal-mistoqsijiet fil-Plenarja, u l-Ministru għandu l-ewwel mistoqsija parlamentari, jiġifieri dalwaqt irid imur fil-Plenarja. 

ONOR. CLIFTON GRIMA: Nixtieq li nikkonkludi din ir-riżoluzzjoni qabel immur.

ONOR. DARREN CARABOTT:   L-oġġezzjoni tal-kunsill għal dan it-trasferiment jibqa’ jew le? Għax naħseb li dik hija d-dunque tal-Kumitat.

ONOR. CLIFTON GRIMA: Jien m’iniex qed naraha.

IL-PERIT ĊENSU GALEA: Wara ħafna diskussjonijiet u wara li tkellimt mal-Ministru iktar minn darba, finalment il-kunsill aċċetta li jkun hemm dan it-trasferiment, naturalment bil-question mark ta’ x’se nagħmlu biex inġibu l-flus li nfaqna.

ONOR. DARREN CARABOTT: Allura l-Kumitat jista’ jipproċedi b’dak il-mod.

ONOR. GLENN BEDINGFIELD: Il-flus mhumiex il-mansjoni ta’ dan il-Kumitat. 

ONOR. DARREN CARABOTT: Jien nixtieq nissuġġerixxi li l-Kumitat imexxi, ġaladarba m’hawnx oġġezzjoni, però dak kollu senjalat mis-Sindku u mill-Kumitat jiġi kkomunikat ħalli tiġi ċċarata l-pożizzjoni.

IL-PERIT ĊENSU GALEA: Ma kontx naf li hawn preżenti l-persuna responsabbli mill-Awtorità tal-Artijiet. Nappella biex f’każ ta’ sitwazzjonijiet bħal dawn, li jeżistu madwar Malta u Għawdex kollu, nippruvaw inħaffu l-proċess biex l-affarijiet isiru b’mod aħjar, għax hemm wisq investimenti li saru.

IĊ-CHAIRPERSON: L-istess messaġġ imur għall-amministrazzjoni tal-kunsill biex meta japplika għal skemi fejn ikun se jagħmel investiment, jara li jinvesti fuq l-artijiet li jkollhom it-titolu.

IL-PERIT ĊENSU GALEA: Nista’ naqbel miegħek, imma jien, minflok qgħadt inkun kritiku għal dak li seħħ fil-passat, qed naċċetta r-realtà kif inhi llum. Ma saritx illum, imma writta mal-ħafna affarijiet żbaljati li writt. 

IĊ-CHAIRPERSON: Nitlob lill-Iskrivana tal-Kumitat sabiex tgħaddi din il-minuta lill-Ministeru kkonċernat mill-kunsill lokali sabiex ikompli dawn id-diskussjonijiet bil-għan li l-issues pendenti...

ONOR. STANLEY ZAMMIT: U anke lil tal-isports. 

IĊ-CHAIRPERSON: Tal-isports qiegħed hawn, m’għandix għalfejn noqgħod inwassallu messaġġi. Jekk iħoss li għandu jaġixxi fuq xi aspetti, jaġixxi. 

ONOR. STANLEY ZAMMIT: M’għandix dubju li l-Ministru responsabbli mill-isport se jħabbel daqsxejn rasu biex jara kif jista’, mingħajr ħafna burokraziji u proċeduri, jieħu l-ownership tal-apparat u din l-issue tkun magħluqa. 

IĊ-CHAIRPERSON: Dik hija idea li qed toħroġ biha inti. Il-Ministru mbagħad jagħraf jagħmel ...

ONOR. STANLEY ZAMMIT: …li jrid.

IĊ-CHAIRPERSON: Le, mhux jagħmel li jrid. Naħseb li din hija disputa li mhux se tiġi solvuta illum. 

IL-PERIT ĊENSU GALEA: Ilna sitt xhur nippruvaw insolvuha u ma wasalniex.
IĊ-CHAIRPERSON: Grazzi, Sur Sindku. Hawn aktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.

IĊ-CHAIRPERSON: Ngħaddu issa  għar-Riżoluzzjoni dwar trasferiment ta’ art fil-Fgura lill-Fondazzjoni għall-Akkomodazzjoni Affordabbli.  L-aħħar riżoluzzjoni tal-Ministru Grima nagħmluha fl-aħħar minħabba li l-Ministru jrid imur fil-Plenarja. 

RIŻOLUZZJONI DWAR TRASFERIMENT TA’ ART FIL-FGURA LILL-FONDAZZJONI GĦALL-AKKOMODAZZJONI AFFORDABBLI

IĊ-CHAIRPERSON:  Nitlob lill-Ministru Roderick Galdes sabiex, jekk jogħġbu, iressaq ir-Riżoluzzjoni.

ONOR. RODERICK GALDES (Ministru għall-Akkomodazzjoni Soċjali u Affordabbli):  Sur President, nipproponi:

“Billi d-domanda għall-akkomodazzjoni affordabbli qiegħda tiżdied u għaldaqstant il-Gvern ta’ Malta u l-Arċidjoċesi ta’ Malta laħqu ftehim lura fl-2022 sabiex jissieħbu flimkien fil-ħolqien tal-ewwel Fondazzjoni għall-Akkomodazzjoni Affordabbli f’Malta. Billi mill-bidu nett, din il-Fondazzjoni daħlet f’taħditiet mal-Awtorità tad-Djar sabiex tassisti lill-Awtorità tilħaq il-miri nazzjonali rigward il-provvista ta’ akkomodazzjoni affordabbli għal dik il-faxx medja ta’ persuni li għandhom aktar qligħ u assi minn dak li jippermettu l-parametri ta’ eliġibbilità tal-akkomodazzjoni soċjali, iżda dak l-istess qligħ ma jippermettilhomx li jakkwistaw dar fis-suq residenzjali lokali, jew isibuha diffiċli ħafna biex ilaħħqu mal-kirjiet medji fil-maġġoranza tal-lokalitajiet f’Malta. 

Billi l-Awtorità tad-Djar hija tal-fehma li kollaborazzjoni stretta mal-Fondazzjoni għall-Akkomodazzjoni Affordabbli toffri vantaġġi kbar, u billi hija konsapevoli li din is-sħubija tista’ twassal sabiex jintlaħqu parzjalment il-miri tal-Gvern ai termini tal-proposta tal-manifest elettorali 625, hija disposta li tassisti billi toffri kull porzjon vijabbli ta’ art fil-pussess tagħha li tista’ tiġi utilizzata għal skopijiet ta’ akkomodazzjoni affordabbli, b’tali mod li l-potenzjal sħiħ tagħha jkun jista’ jitgawda mill-benefiċjarji tal-Fondazzjoni. 

U billi l-Awtorità tad-Djar għandha fil-pussess tagħha medda ta’ art ġewwa l-Fgura magħrufa bħala ‘Tal-Patri’ li tkejjel madwar erbat elef u mitejn metru kwadrat (4,200m2), li tmiss mit-tramuntana u mill-punent ma’ proprjetà ta’ terzi li jsorġu fuq Triq id-Dejma, Triq San Xmun u Triq ix-Xemx u l-Qamar, u li għandha faċċata fuq in-naħa tal-puntent li ssorġi fuq Triq il-Karmnu, u fuq in-naħa tal-Punent fuq Triq id-Dejma u fuq in-naħa tat-Tramuntana fuq Triq ix-Xemx u l-Qamar, u qiegħda tiġi mmarkata bil-kulur aħmar fuq il-pjanta tas-sit hawn annessa u mmarkata bħala ‘Dok. FAH1’.

U billi, wara t-tmiem ta’ negozjati bejn il-partijiet, l-Awtorità tad-Djar u l-Fondazzjoni għall-Akkomodazzjoni Affordabbli laħqu ftehim li jittrasferixxu l-art deskritta fil-paragrafu preċedenti permezz tal-mudell tal-enfitewsi (ċens) perpetwu a favur il-Fondazzjoni, fejn l-Awtorità tibqa żżomm id-dominium directum fuq l-art kif rifless fl-abbozz tal-kuntratt pubbliku maqbul bejn il-partijiet hawn anness u mmarkat bħala ‘Dok. FAH2’ . Dan il-mudell jagħti lok li min-naħa tagħha l-Fondazzjoni mhux biss tifdi ċ-ċens, iżda li jkollha l-jedd ukoll li titrasferixxi d-dominium utile tagħha billi toffri trasferiment tas-subenfitewsi (sub-ċens) temporanju lil terzi, għal skopijiet kemm ta’ żvilupp tal-meljoramenti tal-art u sussegwentament anke għall-okkupazzjoni residenzjali tal-appartamenti u l-garaxxijiet li jiġu mibnija minn persuni eliġibbli. Id-drittijiet ta’ konverżjoni tas-sub-enfitewsi temporanju f’wieħed perpetwu, u l-eventwali fidi tas-sub-enfitewsi perpetwu mal-Awtorità tad-Djar (jew mal-Fondazzjoni jekk din tkun laħqet fdiet min-naħa tagħha) jista’ jingħata limitatament lil persuni naturali li jkunu: (i) eliġibbli għall-assistenza skont il-parametri tal-Fondazzjoni, (ii) li jgħixu fil-fond għal mhux anqas minn għoxrin sena, (iii) li jkunu dejjem ħallsu s-subċens b’mod puntwali, u (iv) li ma jkunux kisru l-ebda kundizzjoni tal-kuntratt pubbliku li bih ikunu akkwistaw il-jeddijiet tagħhom. 

U billi fil-każ ta’ din l-art fuq il-Fgura, l-Awtorità diġá nkorriet xi spejjeż relatati mal-iskavar tas-sit, liema spejjeż se jiġu riżarċiti mill-Fondazzjoni mill-qligħ ta’ kull trasferiment ta’ appartamenti jew garaxxijiet favur terzi, u għaldaqstant l-Awtorità u l-Fondazzjoni qegħdin jaqblu wkoll li l-Awtorità għandha tittutela d-drittijiet tagħha permezz ta’ ipoteka speċjali fuq din l-art, liema ipoteka tiġi ridotta ma’ kull pagament li jsir biex jiġi saldat dan id-debitu.  

Għaldaqstant, wara li ġie meqjus l-interess pubbliku ta’ dan it-trasferiment u l-eventwali żvilupp, l-Awtorità tad-Djar ikkunsidrat li huwa ġustifikabbli li jsir trasferiment ta’ din l-art a favur tal-Fondazzjoni għall-Akkomodazzjoni bil-kundizzjonijiet deskritti preċedentament. 

Illi l-korrispettiv finanzjarju għal dan it-trasferiment ġie maqbul fil-valur ta’ tlieta u tletin elf u ħames mija u sitt Ewro (€33,506) li jista’ jitla għal disa’ u tletin elf, u tliet mija u erbatax-il Ewro (€39,314) jekk il-Fondazzjoni tagħżel li tuża l-parti tas-sit li huwa riżervat għal skopijiet kummerċjali jew ta’ komunità. Dan il-korrispettiv jitħallas fil-forma ta’ ċens annwali favur l-Awtorità. Billi l-Awtorità tifhem li fil-perjodu inizjali ta’ kostruzzjoni li m’għandux ikun itwal minn tliet (3) snin mid-data tal-eżekuzzjoni tal-kuntratt pubbliku l-Fondazzjoni mhux se tkun qiegħda tirċievi l-ebda qligħ mill-proġett ta’ akkomodazzjoni affordabbli, hija qiegħda taċċetta li toffri moratorium li jkopri dan il-perjodu, bil-pagamenti ‘sospiżi’ fiż-żmien tal-moratorium li sussegwentament jitħallsu b’mod arretrat mill-Fondazzjoni. Illi l-Fondazzjoni, apparti l-ħlas tal-korrispettiv deskritt aktar ‘il fuq, qiegħda tintrabat fost affarijiet oħra li tieħu fuqha kwalunkwe obbligu ta’ manutenzjoni u tiswijiet, kif ukoll li tkopri l-ispejjeż notarili u amministrattivi relatati mat-trasferimenti. 

U billi fl-artikolu 31, sub-artikolu (ċ) ta’ Taqsima III tal-Att dwar l-Artijiet tal-Gvern (Kapitolu 573 tal-Liġijiet ta’ Malta), huwa maħsub li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment. 

Billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b’dan riżolut illi jsir it-trasferiment lill-Fondazzjoni għall-Akkomodazzjoni Affordabbli ta’ porzjon ta’ art li tkejjel erbat elef u mitejn metru kwadrat (4,200 m2),  fl-inħawi magħrufa bħala Tal-Patri ġewwa l-Fgura mmarkata bil-kulur aħmar fuq il-pjanta tas-sit annessa u mmarkata bħala ‘Dok. FAH1’ skont il-pattijiet u l-kundizzjonijiet imsemmija fl-abbozz hawnhekk anness u mmarkat bħala ‘Dok. FAH2’.”. 

IĊ-CHAIRPERSON:  Grazzi, Ministru. Trid tagħmel xi spjegazzjoni?

ONOR. RODERICK GALDES:  Kif kont qed nispjega l-ġimgħa li għaddiet, saru wkoll xi xogħlijiet ta’ skavar, li qed jiġu deskritti f’din il-mozzjoni, li l-Fondazzjoni se tkun qed titħallas għalihom mill-bejgħ tal-appartamenti inkwistjoni. 

IĊ-CHAIRPERSON: Grazzi. Għandna l-kuntratti t-tajbin?

ONOR. RODERICK GALDES: Iva, ġew riveduti kollha. Issa għandna l-verżjonijiet finali kollha.

IĊ-CHAIRPERSON:  Hawn domandi?  L-Onor. Zammit.

ONOR. STANLEY ZAMMIT:  Artiklu 5.3, li weħilna fuqu l-aħħar darba, qiegħed jidher fuq il-kuntratti l-oħra kollha, u kollha jsemmu €2.6 miljun. 

ONOR. RODERICK GALDES: Iva.

ONOR. DARREN CARABOTT:  Naħseb li din hija kwestjoni ta’ kjarezza. Ir-riżoluzzjonijiet huma l-erba’ differenti fuq erba’ siti differenti, u jridu jitressqu b’mod separat u mhux kollha f’waħda, però l-kuntratt anness magħhom huwa l-istess wieħed identiku throughout. Li qed jiġi spjegat hawnhekk huwa li meta se jkollok mozzjoni taqra Marsaskala u l-lokalitajiet l-oħra, se ssib kuntratt li fih għandek “Fgura costs” u għandek “this site”. Jiġifieri f’artiklu 5.3.1, meta għandek “this site” qed tagħmel referenza għall-Fgura site. Naqblu? 

ONOR. RODERICK GALDES: L-iskop huwa ċar, u ċjoè li meta l-Fondazzjoni tibda tbigħ l-appartamenti u sit minnhom ikun lest qabel l-ieħor, tkun tista’ tibda taqta’ l-ħlasijiet li huma marbuta fuq dak is-sit. Jiġifieri dan qed isir biex ikun hemm iktar flessibilità, u għalhekk għamilna dik il-kundizzjoni fuq is-siti kollha. 

ONOR. DARREN CARABOTT: Li qed jiġi spjegat minħabba d-differenza f’din ir-riżoluzzjoni u l-anness se jkollok il-Fgura...

ONOR. RODERICK GALDES: Ma tagħmilx differenza għax l-iskop huwa wieħed, li hu li l-Awtorità għandha tieħu €2.6 miljun għall-iskavar li sar. 

ONOR. DARREN CARABOTT: Dik hija l-kwestjoni li konna qed nitkellmu dwarha aktar qabel, dwar l-ammont li ntnefaq diġà, kemm se jiġi ipotekat akkontra tiegħu.

IĊ-CHAIRPERSON: Grazzi. Iktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.


RIŻOLUZZJONI DWAR TRASFERIMENT TA’ ART F’ĦAL KIRKOP LILL-FONDAZZJONI GĦALL-AKKOMODAZZJONI AFFORDABBLI

IĊ-CHAIRPERSON: Nitlob lill-Ministru Roderick Galdes sabiex, jekk jogħġbu, iressaq ir-riżoluzzjoni.

ONOR. RODERICK GALDES: Sur President, nipproponi:

“Billi d-domanda għall-akkomodazzjoni affordabbli qiegħda tiżdied u għaldaqstant il-Gvern ta’ Malta u l-Arċidjoċesi ta’ Malta laħqu ftehim lura fl-2022 sabiex jissieħbu flimkien fil-ħolqien tal-ewwel Fondazzjoni għall-Akkomodazzjoni Affordabbli f’Malta. Billi mill-bidu nett, din il-Fondazzjoni daħlet f’taħditiet mal-Awtorità tad-Djar sabiex tassisti lill-Awtorità tilħaq il-miri nazzjonali rigward il-provvista ta’ akkomodazzjoni affordabbli għal dik il-faxx medja ta’ persuni li għandhom aktar qligħ u assi minn dak li jippermettu l-parametri ta’ eliġibbiltà tal-akkomodazzjoni soċjali, iżda dak l-istess qligħ ma jippermettilhomx li jakkwistaw dar fis-suq residenzjali lokali, jew isibuha diffiċli ħafna biex ilaħħqu mal-kirjiet medji fil-maġġoranza tal-lokalitajiet f’Malta. 

Billi l-Awtorità tad-Djar hija tal-fehma li kollaborazzjoni stretta mal-Fondazzjoni għall-Akkomodazzjoni Affordabbli toffri vantaġġi kbar, u billi hija konsapevoli li din is-sħubija tista’ twassal sabiex jintlaħqu parzjalment il-miri tal-Gvern ai termini tal-proposta tal-manifest elettorali 625, hija disposta li tassisti billi toffri kull porzjon vijabbli ta’ art fil-pussess tagħha li tista’ tiġi utilizzata għal skopijiet ta’ akkomodazzjoni affordabbli, b’tali mod li l-potenzjal sħiħ tagħha jkun jista’ jitgawda mill-benefiċjarji tal-Fondazzjoni. 

U billi l-Awtorità tad-Djar għandha fil-pussess tagħha medda ta’ art ġewwa Ħal-Kirkop li tkejjel madwar elf, disa’ mija u sebgħin metru kwadrat (1,970 m2) u li tmiss mit-Tramuntana, Punent u Nofsinhar ma’ proprjetà privata ta’ terzi li jsorġu fuq Triq San Pietru, Triq Valletta, Sqaq San Nikola u Triq Salvu Sacco, u li għandha faċċata li tagħti għal fuq it-triq li ssorġi mil-Lvant u mit-Tramuntana fuq Triq Salvu Sacco, u li qiegħda tiġi mmarkata bil-kulur aħmar fuq il-pjanta tas-sit hawn annessa u mmarkata bħala ‘Dok. FAH1’.

U billi, wara t-tmiem ta’ negozjati bejn il-partijiet, l-Awtorità tad-Djar u l-Fondazzjoni għall-Akkomodazzjoni Affordabbli laħqu ftehim li jittrasferixxu l-art deskritta fil-paragrafu preċedenti permezz tal-mudell tal-enfitewsi (ċens) perpetwu a favur il-Fondazzjoni, fejn l-Awtorità tibqa’ żżomm id-dominium directum fuq l-art kif rifless fl-abbozz tal-kuntratt pubbliku maqbul bejn il-partijiet hawn anness u mmarkat bħala ‘Dok. FAH2’ . Dan il-mudell jagħti lok li min-naħa tagħha l-Fondazzjoni mhux biss tifdi ċ-ċens, iżda li jkollha l-jedd ukoll li titrasferixxi d-dominium utile tagħha billi toffri trasferiment tas-subenfitewsi (sub-ċens) temporanju lil terzi, għal skopijiet kemm ta’ żvilupp tal-meljoramenti tal-art u sussegwentament anke għall-okkupazzjoni residenzjali tal-appartamenti u l-garaxxijiet li jiġu mibnija minn persuni eliġibbli. Id-drittijiet ta’ konverżjoni tas-sub-enfitewsi temporanju f’wieħed perpetwu, u l-eventwali fidi tas-sub-enfitewsi perpetwu mal-Awtorità tad-Djar (jew mal-Fondazzjoni jekk din tkun laħqet fdiet min-naħa tagħha) jista’ jingħata limitatament lil persuni naturali li jkunu: (i) eliġibbli għall-assistenza skont il-parametri tal-Fondazzjoni, (ii) li jgħixu fil-fond għal mhux anqas minn għoxrin sena, (iii) li jkunu dejjem ħallsu s-subċens b’mod puntwali, u (iv) li ma jkunu kisru l-ebda kundizzjoni tal-kuntratt pubbliku li bih ikunu akkwistaw il-jeddijiet tagħhom. 

Għaldaqstant, wara li ġie meqjus l-interess pubbliku ta’ dan it-trasferiment u l-eventwali żvilupp, l-Awtorità tad-Djar ikkunsidrat li huwa ġustifikabbli li jsir trasferiment ta’ din l-art a favur tal-Fondazzjoni għall-Akkomodazzjoni bil-kundizzjonijiet deskritti preċedentament. 

Illi l-korrispettiv finanzjarju għal dan it-trasferiment ġie maqbul fil-valur ta’ tlieta u tletin elf, seba’ mija u tmienja u tmenin Ewro (€33,788), liema korrispettiv jitħallas fil-forma ta’ ċens annwali favur l-Awtorità. Billi l-Awtorità tifhem li fil-perjodu inizjali ta’ kostruzzjoni li m’għandux ikun itwal minn tliet (3) snin mid-data tal-eżekuzzjoni tal-kuntratt pubbliku l-Fondazzjoni mhux se tkun qiegħda tirċievi l-ebda qliegħ mill-proġett ta’ akkomodazzjoni affordabbli, hija qiegħda taċċetta li toffri moratorium li jkopri dan il-perjodu, bil-pagamenti ‘sospiżi’ fiż-żmien tal-moratorium li sussegwentament jitħallsu b’mod arretrat mill-Fondazzjoni. Illi l-Fondazzjoni, apparti l-ħlas tal-korrispettiv deskritt aktar ‘il fuq, qiegħda tintrabat fost affarijiet oħra li tieħu fuqha kwalunkwe obbligu ta’ manutenzjoni u tiswijiet, kif ukoll li tkopri l-ispejjeż notarili u amministrattivi relatati mat-trasferimenti. 

U billi fl-artikolu 31, sub-artikolu (ċ) ta’ Taqsima III tal-Att dwar l-Artijiet tal-Gvern (Kapitolu 573 tal-Liġijiet ta’ Malta), huwa maħsub li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment. 

Billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b’dan riżolut illi jsir it-trasferiment lill-Fondazzjoni għall-Akkomodazzjoni Affordabbli ta’ porzjon ta’ art li tkejjel elf, disa’ mija u sebgħin metru kwadrat (1,970 m2),  ġewwa Ħal-Kirkop mmarkata bil-kulur aħmar fuq il-pjanta tas-sit annessa u mmarkata bħala ‘Dok. FAH1’ skont il-pattijiet u l-kundizzjonijiet imsemmija fl-abbozz hawnhekk anness u mmarkat bħala ‘Dok. FAH2’.”. 

IĊ-CHAIRPERSON:  Grazzi, Ministru.  Hawn kummenti jew mistoqsijiet?  Il-Ministru.

ONOR. RODERICK GALDES:  Din hija art li hemm f’Ħal Kirkop u għaliha se tintuża l-istess proċedura. L-iskop huwa li jiġu mibnija numru ta’ units residenzjali u garaxxijiet li se jkunu qegħdin jinbigħu bi prezz irħas mis-suq ta’ madwar 30%, bl-iskop li nilħqu l-mira tagħna tal-affordabilità. 

ONOR. DARREN CARABOTT: Sur President, nixtieq nirrimarka f’isem l-Oppożizzjoni li d-domandi ġew eżawriti fl-aħħar laqgħa ta’ dan il-Kumitat. Dakinhar kellna sessjoni kostruttiva ħafna dwar it-triq ‘il quddiem f’dan il-qasam tas-settur tal-akkomodazzjoni. Wieħed jawgura li ‘l quddiem naraw is-suċċess li joħroġ minnhom. Qed ngħid hekk sabiex wieħed jagħmel referenza għal dak li ġie diskuss fil-laqgħa preċedenti.

IĊ-CHAIRPERSON: Grazzi. Iktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.


RIŻOLUZZJONI DWAR TRASFERIMENT TA’ ART F’MARSASKALA LILL-FONDAZZJONI GĦALL-AKKOMODAZZJONI AFFORDABBLI

IĊ-CHAIRPERSON: Il-Ministru Roderick Galdes, jekk jogħġbu, iressaq ir-riżoluzzjoni li jmiss.

ONOR. RODERICK GALDES: Sur President, nipproponi:

“Billi d-domanda għall-akkomodazzjoni affordabbli qiegħda tiżdied u għaldaqstant il-Gvern ta’ Malta u l-Arċidjoċesi ta’ Malta laħqu ftehim lura fl-2022 sabiex jissieħbu flimkien fil-ħolqien tal-ewwel Fondazzjoni għall-Akkomodazzjoni Affordabbli f’Malta. Billi mill-bidu nett, din il-Fondazzjoni daħlet f’taħditiet mal-Awtorità tad-Djar sabiex tassisti lill-Awtorità tilħaq il-miri nazzjonali rigward il-provvista ta’ akkomodazzjoni affordabbli għal dik il-faxxa medja ta’ persuni li għandhom aktar qligħ u assi minn dak li jippermettu l-parametri ta’ eliġibbilità tal-akkomodazzjoni soċjali, iżda dak l-istess qligħ ma jippermettilhomx li jakkwistaw dar fis-suq residenzjali lokali, jew isibuha diffiċli ħafna biex ilaħħqu mal-kirjiet medji fil-maġġoranza tal-lokalitajiet f’Malta. 

Billi l-Awtorità tad-Djar hija tal-fehma li kollaborazzjoni stretta mal-Fondazzjoni għall-Akkomodazzjoni Affordabbli toffri vantaġġi kbar, u billi hija konsapevoli li din is-sħubija tista’ twassal sabiex jintlaħqu parzjalment il-miri tal-Gvern ai termini tal-proposta tal-manifest elettorali 625, hija disposta li tassisti billi toffri kull porzjon vijabbli ta’ art fil-pussess tagħha li tista’ tiġi utilizzata għal skopijiet ta’ akkomodazzjoni affordabbli, b’tali mod li l-potenzjal sħiħ tagħha jkun jista’ jitgawda mill-benefiċjarji tal-Fondazzjoni. 

U billi l-Awtorità tad-Djar għandha fil-pussess tagħha medda ta’ art ġewwa Marsaskala li tkejjel madwar tliet mija u seba’ u tletin metru kwadrat (337 m2) u li tmiss mit-Tramuntana, Punent, u Nofsinhar ma’ proprjetà privata ta’ terzi li jsorġu fuq Triq Thomas Ashby, Triq is-Sikka, u Triq Philippe de Vendome, u li għandha faċċata għal fuq it-triq mil-Lvant, Tramuntana, u Nofsinhar li ssorġi fuq Triq il-Qaliet, u li qiegħda tiġi mmarkata bil-kulur aħmar fuq il-pjanta tas-sit hawn annessa u mmarkata bħala ‘Dok. FAH1’.

U billi, wara t-tmiem ta’ negozjati bejn il-partijiet, l-Awtorità tad-Djar u l-Fondazzjoni għall-Akkomodazzjoni Affordabbli laħqu ftehim li jittrasferixxu l-art deskritta fil-paragrafu preċedenti permezz tal-mudell tal-enfitewsi (ċens) perpetwu a favur il-Fondazzjoni, fejn l-Awtorità tibqa żżomm id-dominium directum fuq l-art kif rifless fl-abbozz tal-kuntratt pubbliku maqbul bejn il-partijiet hawn anness u mmarkat bħala ‘Dok. FAH2’ . Dan il-mudell jagħti lok li min-naħa tagħha l-Fondazzjoni mhux biss tifdi ċ-ċens, iżda li jkollha l-jedd ukoll li titrasferixxi d-dominium utile tagħha billi toffri trasferiment tas-subenfitewsi (sub-ċens) temporanju lil terzi, għal skopijiet kemm ta’ żvilupp tal-meljoramenti tal-art u sussegwentament anke għall-okkupazzjoni residenzjali tal-appartamenti u l-garaxxijiet li jiġu mibnija minn persuni eliġibbli. Id-drittijiet ta’ konverżjoni tas-sub-enfitewsi temporanju f’wieħed perpetwu, u l-eventwali fidi tas-sub-enfitewsi perpetwu mal-Awtorità tad-Djar (jew mal-Fondazzjoni jekk din tkun laħqet fdiet min-naħa tagħha) jista’ jingħata limitatament lil persuni naturali li jkunu: (i) eliġibbli għall-assistenza skont il-parametri tal-Fondazzjoni, (ii) li jgħixu fil-fond għal mhux anqas minn għoxrin sena, (iii) li jkunu dejjem ħallsu s-subċens b’mod puntwali, u (iv) li ma jkunux kisru l-ebda kundizzjoni tal-kuntratt pubbliku li bih ikunu akkwistaw il-jeddijiet tagħhom. 

Għaldaqstant, wara li ġie meqjus l-interess pubbliku ta’ dan it-trasferiment u l-eventwali żvilupp, l-Awtorità tad-Djar ikkunsidrat li huwa ġustifikabbli li jsir trasferiment ta’ din l-art a favur tal-Fondazzjoni għall-Akkomodazzjoni bil-kundizzjonijiet deskritti preċedentament. 

Illi l-korrispettiv finanzjarju għal dan it-trasferiment ġie maqbul fil-valur ta’ tlett elef disa’ mija u tlettax-il Ewro (€3,913), liema korrispettiv jitħallas bħala ċens annwali favur l-Awtorità. Billi l-Awtorità tifhem li fil-perjodu inizjali ta’ kostruzzjoni li m’għandux ikun itwal minn tliet (3) snin mid-data tal-eżekuzzjoni tal-kuntratt pubbliku l-Fondazzjoni mhux se tkun qiegħda tirċievi l-ebda qliegħ mill-proġett ta’ akkomodazzjoni affordabbli, hija qiegħda taċċetta li toffri moratorium li jkopri dan il-perjodu, bil-pagamenti ‘sospiżi’ fiż-żmien tal-moratorium li sussegwentament jitħallsu b’mod arretrat mill-Fondazzjoni. Illi l-Fondazzjoni, apparti l-ħlas tal-korrispettiv deskritt aktar ‘il fuq, qiegħda tintrabat fost affarijiet oħra li tieħu fuqha kwalunkwe obbligu ta’ manutenzjoni u tiswijiet, kif ukoll li tkopri l-ispejjeż notarili u amministrattivi relatati mat-trasferimenti. 

U billi fl-artikolu 31, sub-artikolu (ċ) ta’ Taqsima III tal-Att dwar l-Artijiet tal-Gvern (Kapitolu 573 tal-Liġijiet ta’ Malta), huwa maħsub li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment. 

Billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b’dan riżolut illi jsir it-trasferiment lill-Fondazzjoni għall-Akkomodazzjoni Affordabbli ta’ porzjon ta’ art li tkejjel tliet mija u seba’ u tletin metru kwadrat (337 m2) ġewwa Marsaskala mmarkata bil-kulur aħmar fuq il-pjanta annessa u mmarkata bħala ‘Dok. FAH1’ skont il-pattijiet u l-kundizzjonijiet imsemmija fl-abbozz hawnhekk anness u mmarkat bħala ‘Dok. FAH2’.”. 

Sur Presient, xtaqt ngħid li dan huwa l-iżgħar sit, fost dawn l-erbgħa li se jkunu qegħdin jiġu trasferiti lill-Fondazzjoni.

IĊ-CHAIRPERSON: Grazzi. Iktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.


RIŻOLUZZJONI DWAR TRASFERIMENT TA’ ART F’SAN ĠILJAN (TA’ ĠIORNI) LILL-FONDAZZJONI GĦALL-AKKOMODAZZJONI AFFORDABBLI

IĊ-CHAIRPERSON: Il-Ministru Roderick Galdes, jekk jogħġbu jressaq l-aħħar riżoluzzjoni min-naħa tiegħu.

ONOR. RODERICK GALDES: Sur President, nipproponi:

“Billi d-domanda għall-akkomodazzjoni affordabbli qiegħda tiżdied u għaldaqstant il-Gvern ta’ Malta u l-Arċidjoċesi ta’ Malta laħqu ftehim lura fl-2022 sabiex jissieħbu flimkien fil-ħolqien tal-ewwel Fondazzjoni għall-Akkomodazzjoni Affordabbli f’Malta. Billi mill-bidu nett, din il-Fondazzjoni daħlet f’taħditiet mal-Awtorità tad-Djar sabiex tassisti lill-Awtorità tilħaq il-miri nazzjonali rigward il-provvista ta’ akkomodazzjoni affordabbli għal dik il-faxxa medja ta’ persuni li għandhom aktar qligħ u assi minn dak li jippermettu l-parametri ta’ eliġibbiltà tal-akkomodazzjoni soċjali, iżda dak l-istess qligħ ma jippermettilhomx li jakkwistaw dar fis-suq residenzjali lokali, jew isibuha diffiċli ħafna biex ilaħħqu mal-kirjiet medji fil-maġġoranza tal-lokalitajiet f’Malta. 

Billi l-Awtorità tad-Djar hija tal-fehma li kollaborazzjoni stretta mal-Fondazzjoni għall-Akkomodazzjoni Affordabbli toffri vantaġġi kbar, u billi hija konsapevoli li din is-sħubija tista’ twassal sabiex jintlaħqu parzjalment il-miri tal-Gvern ai termini tal-proposta tal-manifest elettorali 625, hija disposta li tassisti billi toffri kull porzjon vijabbli ta’ art fil-pussess tagħha li tista’ tiġi utilizzata għal skopijiet ta’ akkomodazzjoni affordabbli, b’tali mod li l-potenzjal sħiħ tagħha jkun jista’ jitgawda mill-benefiċjarji tal-Fondazzjoni. 

U billi l-Awtorità tad-Djar għandha fil-pussess tagħha medda ta’ art ġewwa San Ġiljan, fl-inħawi magħrufa bħala “Ta’ Ġiorni” li tkejjel madwar erbat elef u tmien mitt metru kwadrat (4,800m2), li tmiss mit-Tramuntana u mill-Lvant ma’ proprjetajiet privati ta’ terzi li jsorġu fuq Triq Charles Sciberras u Triq Andrè Maurois u li għandha faċċata li tmiss mat-triq li ssorġi min-Nofsinhar fuq Triq Charles Sciberras u mill-Lvant fuq Triq Albert Mayr, u li qiegħda tiġi mmarkata bil-kulur aħmar fuq il-pjanta tas-sit hawn annessa u mmarkata bħala ‘Dok. FAH1’.

U billi, wara t-tmiem ta’ negozjati bejn il-partijiet, l-Awtorità tad-Djar u l-Fondazzjoni għall-Akkomodazzjoni Affordabbli laħqu ftehim li jittrasferixxu l-art deskritta fil-paragrafu preċedenti permezz tal-mudell tal-enfitewsi (ċens) perpetwu a favur il-Fondazzjoni, fejn l-Awtorità tibqa żżomm id-dominium directum fuq l-art kif rifless fl-abbozz tal-kuntratt pubbliku maqbul bejn il-partijiet hawn anness u mmarkat bħala ‘Dok. FAH2’ . Dan il-mudell jagħti lok li min-naħa tagħha l-Fondazzjoni mhux biss tifdi ċ-ċens, iżda li jkollha l-jedd ukoll li titrasferixxi d-dominium utile tagħha billi toffri trasferiment tas-subenfitewsi (sub-ċens) temporanju lil terzi, għal skopijiet kemm ta’ żvilupp tal-meljoramenti tal-art u sussegwentament anke għall-okkupazzjoni residenzjali tal-appartamenti u l-garaxxijiet li jiġu mibnija minn persuni eliġibbli. Id-drittijiet ta’ konverżjoni tas-sub-enfitewsi temporanju f’wieħed perpetwu, u l-eventwali fidi tas-sub-enfitewsi perpetwu mal-Awtorità tad-Djar (jew mal-Fondazzjoni jekk din tkun laħqet fdiet min-naħa tagħha) jista’ jingħata limitatament lil persuni naturali li jkunu: (i) eliġibbli għall-assistenza skont il-parametri tal-Fondazzjoni, (ii) li jgħixu fil-fond għal mhux anqas minn għoxrin sena, (iii) li jkunu dejjem ħallsu s-subċens b’mod puntwali, u (iv) li ma jkunu kisru l-ebda kundizzjoni tal-kuntratt pubbliku li bih ikunu akkwistaw il-jeddijiet tagħhom. 

Għaldaqstant, wara li ġie meqjus l-interess pubbliku ta’ dan it-trasferiment u l-eventwali żvilupp, l-Awtorità tad-Djar ikkunsidrat li huwa ġustifikabbli li jsir trasferiment ta’ din l-art a favur tal-Fondazzjoni għall-Akkomodazzjoni bil-kundizzjonijiet deskritti preċedentament. 

Illi l-korrispettiv finanzjarju għal dan it-trasferiment ġie maqbul fil-valur ta’ ħamsin elf u ħames mitt Ewro (€50,500), liema korrispettiv jitħallas fil-forma ta’ ċens annwali favur l-Awtorità. Billi l-Awtorità tifhem li fil-perjodu inizjali ta’ kostruzzjoni li m’għandux ikun itwal minn tliet (3) snin mid-data tal-eżekuzzjoni tal-kuntratt pubbliku l-Fondazzjoni mhux se tkun qiegħda tirċievi l-ebda qligħ mill-proġett ta’ akkomodazzjoni affordabbli, hija qiegħda taċċetta li toffri moratorium li jkopri dan il-perjodu, bil-pagamenti ‘sospiżi’ fiż-żmien tal-moratorium li sussegwentament jitħallsu b’mod arretrat mill-Fondazzjoni. Illi l-Fondazzjoni, apparti l-ħlas tal-korrispettiv deskritt aktar ‘il fuq, qiegħda tintrabat fost affarijiet oħra li tieħu fuqha kwalunkwe obbligu ta’ manutenzjoni u tiswijiet, kif ukoll li tkopri l-ispejjeż notarili u amministrattivi relatati mat-trasferimenti. 

U billi fl-artikolu 31, sub-artikolu (ċ) ta’ Taqsima III tal-Att dwar l-Artijiet tal-Gvern (Kapitolu 573 tal-Liġijiet ta’ Malta), huwa maħsub li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment. 

Billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati; 

Għalhekk huwa b’dan riżolut illi jsir it-trasferiment lill-Fondazzjoni għall-Akkomodazzjoni Affordabbli ta’ porzjon ta’ art li tkejjel erbat elef u tmien mitt metru kwadrat (4,800m2),  fl-inħawi magħrufa bħala Ta’ Giorni ġewwa San Ġiljan immarkata bil-kulur aħmar fuq il-pjanta tas-sit annessa u mmarkata bħala ‘Dok. FAH1’ skont il-pattijiet u l-kundizzjonijiet imsemmija fl-abbozz hawnhekk anness u mmarkat bħala ‘Dok. FAH2’.”. 

Sur President, dan huwa l-ikbar sit fejn fih se jkunu qed jiġu żviluppati numru ta’ appartamenti.

IĊ-CHAIRPERSON: Grazzi. Iktar rimarki? (Onor. Membri: Le) Il-mistoqsija hi r-Riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.

IĊ-CHAIRPERSON:  Se nissospendi għal ftit minuti l-Kumitat sakemm jiġi lura l-Ministru Grima li jinsab fil-Plenarja.

Fl-4.34 p.m. il-Kumitat kien sospiż u rriżuma żewġ minuti wara.

IĊ-CHAIRPERSON:  Il-Kumitat jirriżumi u nitlob mal-ewwel lill-Ministru Grima sabiex iressaq l-aħħar riżoluzzjoni li għandna għal-lum.


RIŻOLUZZJONI DWAR TRASFERIMENT TA’ PROPRJETÀ LIL SLIEMA WANDERERS FOOTBALL CLUB

ONOR. CLIFTON GRIMA: Sur President, nipproponi:

“Billi hija l-politika tal-Gvern li jħeġġeġ l-isport kif ukoll is-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta beħsiebu jagħti proprjetà lil Sliema Wanderers Football Club b'titolu ta’ enfitewsi temporanju, liema proprjetà hija deskritta aħjar fl-abbozz tal-ftehim hawn anness ma’ din il-Mozzjoni, liema abbozz, jekk approvat, se jieħu post il-ftehim diġà eżistenti ta’ enfitewsi temporanja.

U billi huwa maħsub fil-paragrafu (ċ) tal-artikolu 31 tal-Att dwar Artijiet tal-Gvern (Kapitolu 573), li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment; 

U billi permezz tal-Avviż  Legali  160  tal-2017,  kif  emendat  bl-Avviżi  Legali  213  tal-2022 u 61 tal-2023, Sliema Wanderers Football Club jixtiequ li jingħataw l-awtorizzazzjoni u l-permess biex jingħataw id-dritt li jwettqu attività kummerċjali fuq parti mill-art mertu ta’ din il-konċessjoni, skont kif jidher fl-abbozz anness.

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati għall-għanijiet fuq imsemmija; 

Għalhekk huwa b'dan riżolut illi l-proprjetà fuq imsemmija f’Tas-Sliema, kif deskritta aħjar fl-abbozz tal-ftehim anness bħala DOK SWFC, tiġi mogħtija b'titolu ta’ enfitewsi temporanju lis-Sliema Wanderers Football Club għaż-żmien, għall-iskop u skont il-pattijiet u kundizzjonijiet imsemmija fl-istess abbozz, u qed ikun riżolut li fuq parti minn din il-proprjetà kif deskritta u mmarkata f’DOK SWFC, Sliema Wanderers Football Club jingħata’ d-dritt li jwettaq attività kummerċjali skont id-dispożizzjonijiet kontenuti fl-abbozz suriferit u fl-Avviż  Legali  160  tal-2017,  kif  emendat  bl-Avviżi  Legali  213  tal-2022 u 61 tal-2023.”.

Sur President, irrid ngħid li mar-riżoluzzjoni qed jiġu ppreżentati xi dokumenti, fosthom kuntratt ta’ enfitewsi temporanju għall-fini ta’ kummerċjalizzazzjoni ta’ Sliema Wanderers FC, approvazzjoni tal-faċilitajiet sportivi mill-kummissjoni, skeda konsistenti fid-dokumenti 1 sa 9, it-tieni skeda li tħares lejn id-dokument numru 10, il-Land Registry form E, il-pjanta, ir-riżoluzzjoni tal-club, ir-riżoluzzjoni tal-bord tal-operaturi privati, ir-riżoluzzjoni tal-kummissjoni dwar il-kummerċjalizzazzjoni tal-faċilitajiet sportivi, kif ukoll il-valutazzjoni tal-Awtorità tal-Artijiet. 

Tajjeb ngħid li, b’differenza mill-kuntratti l-oħra abbozzati u maqbula iktar kmieni matul il-laqgħa, f’din ir-riżoluzzjoni qed naraw li Sliema Wanderers FC diġà kellu titolu ta’ ċens fuq spazju partikolari, imma skont is-setgħat li joħorġu mill-Avviż Legali Nru 160 tal-2017, kif emendat imbagħad mill-Avviżi Legali 213 tal-2022 u mill-Avviż Legali Nru 61 tal-2023, il-club ikun jista’ jikkummerċjalizza parti minn din il-faċilità sportiva. Irrid ngħid li hemm diversi regoli, li joħorġu mill-istess liġi, li jassiguraw li filwaqt li jkun hemm il-possibilità li dak li jkun jikkummerċjalizza parti mill-faċilità, qatt ma tintilef in-natura tal-post inkwistjoni. Jiġifieri l-pitch tal-football ta’ Tas-Sliema baqa’ fejn hu, u spazju partikolari li kien taħt il-pitch ġie konvertit f’aspett kummerċjali. U allura aħna qegħdin niġu quddiem dan il-Kumitat sabiex għall-ewwel darba nressqu kuntratt tat-tip tiegħu, u Sliema Wanderers huwa l-ewwel club li qiegħed jgħaddi minn dan il-proċess partikolari, wara li fl-opinjoni tagħna laħaq dak kollu rikjest mil-liġijiet u kuntratti varji li kienu jorbtu lill-club mal-Gvern.

IĊ-CHAIRPERSON: Grazzi. Iktar rimarki? (Onor. Membri: Le) Il-mistoqsija hi r-riżoluzzjoni kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

Ir-Riżoluzzjoni għaddiet nem. con.

IĊ-CHAIRPERSON: L-aġenda ġiet eżawrita u allura filwaqt li navża li se nkun qiegħed nirrapporta progress fil-Plenarja, nirringrazzja lill-Membri u lill-mistiedna preżenti u naġġorna l-Kumitat.

Fil-4.42 p.m. il-Kumitat ġie aġġornat għal data u b’aġenda li kellhom jiġu kkomunikati aktar tard.
